
99,735 97,000

नीमच 17 जून (निप्र)। 
मुख्य वन संरक्षक उज्जैन, एम. 
आर. बघेल एवं  वनमण्डल 
अधिकारी नीमच, एस.के. अटोदे  
के मार्गदर्शन में, वन सीमा सुरक्षा 
सप्ताह के तहत मंगलवार 17 जून 
को रतनगढ़ वन परिक्षेत्र में एक 
बड़ी कार्रवाई को अंजाम दिया गया 
है। जिले में 14 से 22 जून 2025 
तक मनाए जा रहे वन सीमा सुरक्षा 
सप्ताह के तहत, वन विभाग की 
टीम ने 9 हेक्टेयर वन भूमि को 
सफलतापूर्वक अतिक्रमण से मुक्त 
कराया है।

यह कार्रवाई उप वनमण्डल 
अधिकारी नीमच दशरथ अखंड 
एवं वन परिक्षेत्र अधिकारी 
रतनगढ़,पी.एल. गेहलोत के नेतृत्व 
में डीकेन सब-रेंज की गुंजालिया 

बीट के कक्ष क्रमांक पी-246 में 
की गई है। अतिक्रमण हटाने के 
लिए वन विभाग द्वारा कंटूर ट्रेंच एवं 
पशु अवरोध खंति की खुदाई की 
गई। साथ ही, अतिक्रमणकारियों 
द्वारा बनाई गई बागड़ एवं पत्थर की 
दीवारों को भी हटा दिया गया है।

इस कार्रवाई के दौरान वन 

विभाग के अधिकारियों एवं 
कर्मचारियों की बड़ी टीम मौजूद 
रही। इनमें परिक्षेत्र सहायक डीकेन  
अरविंद गौड़, परिक्षेत्र सहायक 
ताल बी.एल. दायणा, परिक्षेत्र 
सहायक बाणदा अजय तोमर, एवं 
परिक्षेत्र सहायक उमर श्री तरुण 
बोरीवाल शामिल थे।

इसके अतिरिक्त, वनरक्षक 
सर्वश्री नयन मालवीय, भूपेन्द्र 
बैरागी, मदनलाल धनगर, जयंत 
अहीर, कालू सिंह निनामा, अमित 
जैन, जुल्फिकार मंसूरी, एवं सुश्री 
प्रीति कनेरिया ने भी इस कार्रवाई 
में अपनी भूमिका निभाई। साथ 
ही विभाग के स्थाईकर्मी सर्वश्री 
राजेंद्र प्रजापति एवं वाहन चालक 
बालकिशन, दिनेश, दीपक, व 
राहुल, सुरक्षा श्रमिक हरचरण, 
रामदेव, सेवाराम गुर्जर, एवं रतन 
ने भी इस कार्य में अपना सहयोग 
दिया। वन विभाग की इस कार्रवाई 
से वन भूमि को अतिक्रमण से 
बचाने और वन संपदा की सुरक्षा 
के प्रति वन विभाग की प्रतिबद्धता  
का संदेश आम जनों में प्रसारित 
हुआ है ।

वन क्षेत्र में वन विभाग ने अवैध अतिक्रमण पर कार्यवाही की

वन सीमा सुरक्षा सप्ताह के तहत 9 हेक्टेयर 
वन भूमि को अतिक्रमण मुक्त कराया

नीमच 17 जून (निप्र)। 
कलेक्टर हिमांशु चंद्रा के 
निर्देशानुसार एवं जिला पंचायत 
सीईओ अमन वैष्णव एवं डिप्टी 
कलेक्टर सुश्री किरण आंजना 
के मार्गदर्शन में सामाजिक न्याय 
विभाग एवं भारतीय रेडक्रॉस 
सोसायटी द्वारा संचालित जिला 
दिव्यांग पुनर्वास केंद्र नीमच 
द्वारा सामुदायिक स्वास्थ्य केंद्र 
सिंगोली में आज 18 जून 2025 
को प्रातः 10:00 बजे से दिव्यांग 
प्रमाण पत्र बनाये जाने हेतु शिविर 
का आयोजन किया जा रहा हैं।  
दिव्यांग हितग्राही प्रमाण पत्र 
बनवाने के लिए  शिविर में यदि 
पुराना दिव्यांग प्रमाण पत्र पहले से 
बना हो ओर 5 वर्ष की अवधि 
समाप्त हो गई हो, तो उसकी 
फोटोकॉपी, आधार कार्ड, समग्र 
आईडी, राशन कार्ड, दस्तावेजो 
की तीन-तीन फोटो कॉपी एवं दो 
पासपोर्ट साईज फोटो के साथ 
उपस्थित होकर शिविर का लाभ 
उठा सकते हैं।

दिव्यांग प्रमाण पत्र बनाने 
आज सिंगोली में शिविर

नीमच 17 जून 
(निप्र)। भारतीय 
मजदूर संघ ने नीमच 
जिला कार्यकारिणी 
का विस्तार करते हुए 
मजदूर वर्ग के लोगों 
के हितों के लिए 
सदैव खड़े रहने वाले 
ओर समाज सेवी 
क्षेत्रों में अग्रसर रह 
अपनी महत्वपूर्ण भूमिका निभाने 
वाले शहर की चौपाल से लेकर 
भोपाल तक मजदूर ओर पैंशनरो 
के हित में लड़ाई लड़ते हुए न्याय 
दिलाया ऐसे भारतीय मजदूर संघ 
के अभिन्न अंग पेंशनर संघ के 

अध्यक्ष एवं वरिष्ठ 
समाजसेवी श्री शंभू 
प्रसाद शर्मा को जिला 
मिडिया प्रभारी भारतीय 
मजदूर संघ के पद पर 
भारतीय मजदूर संघ 
जिला अध्यक्ष नितिन 
साहू की अनुशंसा व 
जिला पदाधिकारियों 
की सहमति पर जिला 

महामंत्री सुभाष कुमावत ने नियुक्त 
किया ! उक्त जानकारी भारतीय 
मजदूर संघ के जिला कौषाध्यक्ष 
राजेश पोरवाल एवं जिला सह 
मिडिया प्रभारी चंद्रशेखर जायसवार 
ने दी !

शंभू प्रसाद शर्मा भारतीय मजदूर 
संघ के जिला मिडिया प्रभारी नियुक्त

नीमच 17 जून (निप्र)। जिले 
के सभी राजस्व अधिकारी, राजस्व 
संबंधी मामलों, अवैध कब्जे एवं 
रास्ता विवादों से संबंधित प्रकरणों 
में सख्त एवं प्रभावी कार्यवाही करें। 
यह निर्देश कलेक्टर हिमांशु चंद्रा ने 
मंगलवार को समय सीमा पत्रों के 
निराकरण की साप्ताहिक समीक्षा 
बैठक में सभी अधिकारियों को दिए। 
बैठक में जिला पंचायत सीईओ 
अमन वैष्णव, एडीएम श्रीमती 
लक्ष्मी गामड़, संयुक्त कलेक्टर 
राजेश शाह, डॉ.ममता खेड़े, 
सभी एसडीएम, डिप्टी कलेक्टर्स, 
जनपद सीईओ, सीएमओ एवं 
जिला अधिकारी उपस्थित थे।

बैठक में कलेक्टर ने सभी 
सीएमओ और जनपद सीईओ को 
निर्देश दिए, कि वे अपने-अपने क्षेत्र 
में सुनिश्चित करें, कि किसी भी 
भवन के बेसमेंट में वर्षा जलभराव 
ना हो, यदि कही ऐसी संभावना 

हो, तो उसके समाधान के समुचित 
प्रबंध सुनिश्चित करवाए। जल गंगा 
संवर्धन अभियान के तहत सभी 
निर्माण कार्य तत्काल पूर्ण करवाने 
और उनकी एमआईएस करवाने के 
निर्देश भी जनपद सीईओ को दिए। 

कलेक्टर चंद्रा ने सभी 
सीएमओ को निर्देश दिए, कि वे 
प्रधानमंत्री आवास शहरी चरण 
2 के हितग्राहियों के पंजीकरण के 
सत्यापन का कार्य 25 जून तक 

पूर्ण करवाएं। उन्होने जिले के 
सभी उद्योगो, वेयर हाऊस और 
मण्डी प्रांगण में नीलामी शेडों पर 
रूफवाटर हार्वेस्टिंग ईकाई स्थापित 
करवाने के निर्देश भी संबंधित 
अधिकारियों को दिए। 

बैठक में कलेक्टर ने एक पेड़ 
मॉ के नाम अभियान के तहत 
पौधारोपण कार्य की प्रगति की 
समीक्षा दौरान निर्देश दिए, कि 
सभी विभाग अपने लक्ष्य अनुरूप 

एक सप्ताह में पौधारोपण की पूर्व 
तैयारी, गढ्ढों की तैयारी, पौधों की 
उपलब्धता सुनिश्चित कर लें। 
एक सप्ताह पश्चात वृहद स्तर 
पर पौधारोपण कार्य प्रारंभ किया 
जावेगा। 

शेष हितग्राहियों के 
आयुष्मान कार्ड बनवाए :- 
कलेक्टर ने आयुष्मान कार्ड बनाने 
के कार्य की समीक्षा के निर्देश दिए, 
कि आयुष्मान पंजीकरण में नीमच 
जिला लगभग सेचुरेशन मोड में आ 
गया है। कलेक्टर ने सभी संबंधितों 
को निर्देश दिए, कि वे शेष सभी 
हितग्राहियों के आयुष्मान पंजीयन 
का कार्य पूर्ण कर शतप्रतिशत लक्ष्य 
हासिल करें ।

शतप्रतिशत समग्र 
ईकेवायसी करवाएं:- बैठक 
में कलेक्टर ने कहा, कि समग्र 
ईकेवायसी में भी नीमच जिला 
लगभग सेच्युरेशन की स्थिति में 

आ गया है। अब जो भी शेष रहे 
है, उन हितग्राहियों की ईकेवायसी 
करवाकर, शतप्रतिशत ईकेवायसी 
का लक्ष्य हांसिल करें।

कलेक्टर ने सभी पंचायतों 
और वार्डो में एक सप्ताह में 85 
प्रतिशत से अधिक हितग्राहियों के 
ईकेवायसी का लक्ष्य पूर्ण करने 
के निर्देश दिए।  बैठक में जनपद 
नीमच, जावद एवं मनासा व न.पा.
नीमच को एक सप्ताह में पॉंच-पॉंच 
हजार ईकेवायसी करवाने के साथ 
ही अनुपस्थित, पलायन कर चुके 
हितग्राहियों, मृत हितग्राहियों के नाम 
समग्र से डिलीट करवाने के निर्देश 
भी दिए। 

बैठक में सीएम हेल्पलाईन की 
समीक्षा में कलेक्टर ने दो दिवस 
में ग्रेडिंग माह की शतप्रतिशत 
शिकायतों को संतुष्टी के साथ 
बंद करवाने के निर्देश भी सभी 
अधिकारियों को दिए ।

सभी राजस्व अधिकारी राजस्व मामलों, अवैध कब्जे एवं रास्ता 
विवादों के प्रकरणों में सख्त प्रभावी कार्यवाही करें - चंद्रा

कलेक्टर ने टी.एल.बैठक में दिए अधिकारियों को निर्देश

नीमच 17 जून (निप्र)। 
जल शक्ति अभियान कैच दी 
रैन 2025 अंतर्गत निर्मोद कुमार 
संचालक इलेक्ट्रॉनिक एण्ड 
इन्फारमेशन टेक्नॉलॉजी भारत 
सरकार को नीमच जिले के 
लिए नोडल अधिकारी नियुक्त 
किया गया है। जिला केंद्रीय 
नोडल अधिकारी निर्मोद कुमार 
की अध्यक्षता में कलेक्टोरेट 
सभाकक्ष में आज 18 जून 2025 
को दोपहर 2.30 बजे बैठक 
आयोजित की गई है। जिला 
पंचायत सीईओ अमन वैष्णव ने 
सभी संबंधित अधिकारियों को 
इस बैठक में जानकारी के साथ 
उपस्थित होने के निर्देश दिए हैं।

जल शक्ति अभियान कैच 
दी रैन के तहत बैठक आज

नीमच 17 जून (निप्र)। अन्तर्राष्ट्रीय स्तर पर सेवा 
के लिए समर्पित संस्था इनरव्हील क्लब नीमच के सत्र 
2025-26 के चुनाव सम्पन्न हुए। क्लब की साधारण 
सभा में चुनाव सम्पन्न हुए। संस्था की पूर्व अध्यक्ष 
डॉ. माधुरी चौरसिया ने एक प्रेस विज्ञप्ति में बताया कि 
निर्विरोध चुनाव में अमरजीत कौर छाबड़ा अध्यक्ष, 

प्रेरणा शर्मा सचिव, अल्का चड्डा, कोषाध्यक्ष, सिम्मी 
सलूजा आई.एस.ओ. एवं शारदा तौर एडिटर चुनी गई।  
इनरव्हील क्लब के नये सत्र 2025-26 का शुभारंभ 1 
जुलाई 2025 को होगा। इस अवसर पर अध्यक्ष तृप्ति 
दुआ एवं सचिव कीर्ति ढींगरा ने नये पदाधिकारियों को 
शुभकामनाएं प्रदान की।

इनरव्हील 2025-26 की कार्यकारिणी घोषित

 नीमच 17 जून 2025, 
मुख्यमंत्री डॉ. मोहन यादव की 
अध्यक्षता में मंत्रि-परिषद की बैठक 
मंगलवार को मंत्रालय में सम्पन्न 
हुई। मंत्रि-परिषद द्वारा मध्यप्रदेश 
लोक सेवा पदोन्नति नियम, 
2025 का अनुमोदन किया गया 
है। अनुमोदन अनुसार आरक्षित 
वर्गों का प्रतिनिधित्व सुनिश्चित 
कर उनके हितों को संरक्षित किया 

मंत्रि-परिषद ने म.प्र. लोक सेवा पदोन्नति नियम, 2025 का किया अनुमोदन

2 लाख नवीन पद होंगे निर्मित
w म.प्र. पावर ट्रांसमिशन कंपनी 

लिमिटेड योजनाओं के 
क्रियान्वयन के लिए 5163 
करोड़ रुपये का अनुमोदन

w 459 नवीन आंगनवाड़ी केन्द्रों 
की स्थापना, संचालन एवं भवन 
निर्माण के लिए 143 करोड़ 46 
लाख रूपये की स्वीकृति

गया है। अनुसूचित जनजाति 
के लिये 20% एवं अनुसूचित 
जाति के लिये 16% आरक्षण का 
प्रावधान किया गया है। अनुसूचित 
जाति एवं अनुसूचित जनजाति 
के लोकसेवकों को भी मेरिट के 
आधार पर पदोन्नति प्राप्त करने का 
अवसर दिया गया है।

वर्तमान वर्ष में ही आगामी 
वर्ष की रिक्तियों के लिए पदोन्नति 
समिति की बैठक कर चयन सूची 
बनाये जाने का प्रावधान किया गया 
है, अर्थात अग्रिम डी.पी.सी. के 
प्रावधान किये गये है। पदोन्नति के 
सूत्र में वरिष्ठता का पर्याप्त ध्यान 
रखा गया है। वरिष्ठ लोक सेवकों में 
से मेरिट के अनुसार न्यूनतम अंक 
लाने वाले लोक सेवक पदोन्नति 
के लिए पात्र होंगे, प्रथम श्रेणी के 

लोक सेवकों के लिए merit cum 
seniority का प्रावधान किया गया 
है।

पदोन्नति के सूत्र में कार्यदक्षता 
को प्रोत्साहित किया जाना लक्षित 
है, पदोन्नति के लिए अपात्रता का 
स्पष्ट निर्धारण किया गया है। 
किन परिस्थितियों में कोई लोक 
सेवक अपात्र होगा एवं दण्ड का 
क्या प्रभाव होगा यह स्पष्ट रूप 
से लेख किया गया है। किसी भी 
विभागीय पदोन्नति समिति बैठक के 
सन्दर्भ में निर्णय के पुनर्विलोकन 
के लिए रिव्यू डी.पी.सी. की 
बैठक आयोजित किये जाने के 
लिये स्पष्ट प्रावधान किये गये है। 
नवीन पदोन्नति नियमो में परिभ्रमण 
की व्यवस्था समाप्त की गई है। 
इससे पदोन्नति के लिए अधिक 
पद हो सकेंगे। पदोन्नति समिति को 
शासकीय सेवक की उपयुक्तता 
निर्धारण करने का अधिकार दिया 
गया है । चतुर्थ श्रेणी के लिये अंक 
व्यवस्था नहीं होगी, केवल पदोन्नति 

के लिए उपयुक्त होने पर ही 
पदोन्नति प्राप्त हो सकेगी। अर्हकारी 
सेवा के लिए किसी वर्ष में की गई 
आंशिक सेवा को भी पूर्ण वर्ष की 
सेवा माना जायेगा, यदि वर्ष के एक 
भाग की सेवा भी की गई है तो उसे 
पूर्ण वर्ष की सेवा माना जाएगा। 
यदि किसी वर्ष में 6 माह का ही 
गोपनीय प्रतिवेदन उपलब्ध है तो 
उसे पूर्ण वर्ष के लिये मान्य किया 
जा सकेगा। यदि गोपनीय प्रतिवेदन 
उपलब्ध नहीं होने के कारण किसी 
की पदोन्नति रुकती है तो उसे 
पदोन्नति प्राप्त होने पर पूरी वरिष्ठता 
दी जायेगी। अप्रत्याशित रिक्तियों 
को चयन सूची/प्रतीक्षा सूची से 
भरे जाने का स्पष्ट प्रावधान किया 
गया है।

प्रतिनियुक्ति पर भेजे गए 
शासकीय सेवक (जो आगामी वर्ष 
अर्थात पदोन्नति वर्ष में उपलब्ध 
नहीं होंगे) के पद के विरुद्ध 
पदोन्नति का प्रावधान किया गया 
है। गोपनीय प्रतिवेदनों में से यदि 

कोई गोपनीय प्रतिवेदन एन.आर.
सी (नो रिपोर्ट सर्टिफिकेट), 
सक्षम स्तर से स्वीकृत अवकाश, 
पदग्रहण काल अथवा प्रशिक्षण के 
कारण है अथवा गोपनीय प्रतिवेदन 
में निर्धारित समय पर स्वमूल्यांकन 
के साक्ष्य है तो ऐसी स्थिति में 
गोपनीय प्रतिवेदन की अनुपलब्धता 
के आधार पर पदोन्नति नहीं रोकी 
जायेगी।

विभागीय पदोन्नति समिति 
के बैठक से पूर्व केवल कारण 
बताओ सूचना पत्र के आधार पर 
बंद लिफाफा की कार्यवाही नहीं 
की जायेगी, जिससे अधिक लोक 
सेवकों को पदोन्नति के अवसर 
प्राप्त होंगे। कुल मिलाकर पदोन्नति 
के पद जिस दिन उपलब्ध हो उसी 
दिन उपयुक्त योग्य एवं आरक्षित 
वर्गों के प्रतिनिधित्व को ध्यान में 
रखकर भरे जा सके। इस तरह से 
लगभग 2 लाख नए पद निर्मित 
होंगे। इससे प्रशासन में सुधार एवं 
कार्यक्षमता बढ़ेगी।

डिजिटल अटेंडेंस, 6 घंटे अनिवार्य... अब कॉलेज से 'गायब' 
नहीं हो सकेंगे एमपी के प्रोफेसर, नहीं तो कटेगा वेतन

भोपाल । प्रदेश भर के कॉलेजों 
में शिक्षकों सहित अधिकारियों व 
कर्मचारियों की उपस्थिति ऑनलाइन 
अनिवार्य कर दी गई है। इसकी रिपोर्ट 
भी कलेक्टर को भेजी जाएगी। अगर 
ऑनलाइन उपस्थिति नहीं लगी तो 
वेतन में कटौती होगी। इस संबंध में 
उच्च शिक्षा विभाग कई बार आदेश 
जारी कर चुका है। फिर से विभाग ने 
सभी कॉलेज के प्राचार्यों को आदेश 
जारी कर प्राध्यापकों सहित ग्रंथपाल, 
लाईब्रेरियन और अतिथि विद्वानों 
उपस्थिति सार्थक एप से लगाने के 
आदेश जारी कर दिए हैं।

ऐप उपस्थिति लगने से ही 
मिलेगा वेतन - यह भी स्पष्ट 
किया है कि ऐप से मिली उपस्थिति 
से विभाग वेतन जारी करेगा। समस्या 
दूर दराज के कॉलेजों में आ रही हैं। 
जहां इंटरनेट नहीं होने पर सार्थक ऐप 
से उपस्थित नहीं लग रही है। यहां 

तक फेस रीडिंग तक नहीं हो पा रही 
है। हालांकि इससे कई कॉलेजों में 
शिक्षकों की उपस्थिति पूरी हो रही है।

कलेक्टर को भेजी जाएगी 
उपस्थिति - प्राचार्य सार्थक एप 
के माध्यम से एक एनालिटिकल 
हैशबोर्ड तैयार करेंगे। इसमें कॉलेज 
की आईडी से लॉगिन कर डाटा 
एनालिटिक्स देख सकेंगे। उसे जिले 
के कलेक्टर और उनके संभागीय 
आयुक्त को भी शिक्षकों की 
उपस्थिति को भेजना होगा। सभी की 
उपस्थिति की कैलकुलेशन जिले के 
एम्प्लाईज के उपस्थति मार्क करने से 
किया जाएगा। इसमें प्रोफेसर सहित 
अन्य सभी वर्ग के अधिकारियों के 
आने और जाने के समय उपस्थिति 
लगाना होगी। इसमें सिर्फ आने का 
समय देने पर उनकी उपस्थिति मान्य 
नहीं की जाएगी।

6 घंटे होगी कॉलेजों में 

उपस्थिति - विभागीय आदेश के 
मुताबिक शिक्षक, खेल अधिकारी, 
लाइब्रेरियन, अतिथि विद्वान को 
कॉलेज में यूजीसी के नियम के तहत 
उपस्थित रहना होगा। यूजीसी ने 
नए नियम के तहत उक्त सभी की 
उपस्थिति (आने और जाने के बीच) 
का समय छह घंटे किया है। इससे 
अब सभी को 6 घंटे तक कॉलेजों 
में रुकना होगा। इससे कम समय 
होने पर उनको मिलने वाले वेतन में 
कांट-छांट भी हो सकती है। प्रांतीय 
शासकीय महाविद्यालयीन प्राध्यापक 
संघ अध्यक्ष आनंद शर्मा ने कहा कि 
शासन का आदेश शिक्षकों के लिए 
पांच घंटे का समय निर्धारित है। अब 
यूजीसी के अनुसार समय निर्धारण 
से अधिक घंटे पर वेतन भी मिलना 
चाहिए। अगर शिक्षक कभी काम से 
अधिक घंटे रूकते हैं तो अतिरिक्त 
वेतन भी मिलना चाहिए।

मालवा फर्स्ट

भोपाल 17 जून (एजेंसी)। मप्र 
में आज से तबादलों पर बैन लग 
सकता है।  इसके साथ ही आईएएस 
और आईपीएस के तबादले शुरू 
होंगे। जानकारी के अनुसार प्रदेश 
सरकार जल्द ही प्रशासनिक अमले 
में फेरबदल करने जा रही है। 
गृह विभाग द्वारा हाल में किए गए 
आईपीएस तबादलों के बाद अब 
आईएएस अधिकारियों के तबादलों 
की तैयारी अंतिम चरण में है। यह 
बदलाव मंत्रालय स्तर से लेकर 
जिलों तक देखने को मिल सकते 
हैं। मुख्यमंत्री डॉ. मोहन यादव मुख्य 
सचिव अनुराग जैन के साथ बैठक 
कर तबादलों की सूची पर चर्चा 
कर सकते हैं। सूत्रों के अनुसार 
मुख्यमंत्री बड़े पैमाने पर फेरबदल 
के मूड में नहीं हैं, लेकिन जिन पदों 
पर नियुक्तियां बेहद जरूरी हैं, वहां 
बदलाव जल्द किए जाएंगे। सचिव 
स्तर के कुछ वरिष्ठ अधिकारियों के 

दायित्वों में भी फेरबदल संभव है।
दतिया जिले में कलेक्टर संदीप 

माकिन के सेवानिवृत्त होने के बाद 
से यह पद रिक्त है। वर्तमान में जिला 
पंचायत के सीईओ को अतिरिक्त 
प्रभार सौंपा गया है, लेकिन जल्द ही 
नियमित नियुक्ति की संभावना है। 
मुख्य निर्वाचन पदाधिकारी सुखवीर 
सिंह और वरिष्ठ आईएएस संजीव 
कुमार झा की नई पदस्थापनाओं 
को लेकर भी निर्णय जल्द लिया 
जा सकता है। लोक निर्माण विभाग 
जैसे बड़े और अहम विभाग में 
अब तक कोई स्थायी प्रमुख नहीं 
है। अब पूर्णकालिक अधिकारी 
को नियुक्त किया जा सकता है।  
इसके अलावा राज्य प्रशासनिक 
सेवा के अधिकारियों की भी 
नवीन पदस्थापना की जा सकती 
है, खासकर उन जिलों में जहां 
प्रशासनिक गति प्रभावित है या 
कुशल नेतृत्व की आवश्यकता है।

बदले जाएंगे कई कलेक्टर 
- कर्मचारियों की तबादला अवधि 
समाप्त होने के बाद केवल मुख्यमंत्री 
समन्वय के माध्यम से ही तबादले 
हो सकेंगे। अब आईएएस और 
आइपीएस अधिकारियों के तबादले 
किए जाएंगे। इसमें कलेक्टर से 
लेकर अपर मुख्य सचिव स्तर के 
अधिकारी शामिल रहेंगे। मुख्यमंत्री 
डा. मोहन यादव सूची को अंतिम 
रूप देने के लिए एक-दो दिन में 
मुख्य सचिव अनुराम जैन और 
पुलिस महानिदेशक कैलाश 
मकवाणा के साथ बैठक करेंगे। 
सूत्रों के अनुसार डिंडौरी सहित अन्य 
जिलों के कलेक्टर बदले जा सकते 
हैं। डिंडौरी कलेक्टर नेहा मराव्या को 
लेकर स्थानीय स्तर पर असंतोष है। 
अधीनस्थ अधिकारियों-कर्मचारियों 
से उनका तालमेल नहीं बन पा रहा 
है, जिसके कारण काम भी प्रभावित 
हो रहा है। वहीं, कुछ कलेक्टरों को 

सरकार बड़ी जिम्मेदारी देना चाहती 
है इसलिए उन्हें नई पदस्थापना 
दी जा सकती है। मंत्रालय में भी 
जिन अधिकारियों के पास अधिक 
दायित्व हैं, उनसे लेकर दूसरों को 
दिए जा सकते हैं। लोक निर्माण 
विभाग में अभी कोई पूर्णकालिक 
अधिकारी नहीं है। ऊर्जा विभाग के 
अपर मुख्य सचिव नीरज मंडलोई 
के पास अतिरिक्त प्रभार है। जबकि, 
यहां हजारों करोड़ रुपये के प्रोजेक्ट 
चल रहे हैं। उधर, राज्य सरकार ने 
अनुरोध करके चुनाव आयोग से 
सुखवीर सिंह की सेवाएं वापस ले 
ली हैं। वे प्रदेश में मुख्य निर्वाचन 
पदाधिकारी थे। उनके स्थान पर 
संजीव कुमार झा को मुख्य निर्वाचन 
पदाधिकारी बनाए जाने पर आयोग 
ने सहमति दी है। इसी तरह पुलिस 
अधिकारियों के भी तबादले होने 
हैं। नर्मदापुरम पुलिस अधीक्षक 
गुरुकरण सिंह वर्ष 2021 से पदस्थ 

हैं। कुछ अन्य अधिकारियों को एक 
स्थान पर पदस्थ रहते दो वर्ष या 
उससे अधिक समय हो चुका है। 
इन सभी को शामिल करते हुए सूची 
को अंतिम रूप दिया जाएगा।

वरिष्ठ अधिकारियों का 
बदलेगा प्रभार - मंत्रालयीन सूत्रों 
का कहना है कि नई तबादला सूची में 
अतिरिक्त प्रभार वाले अफसरों को 
राहत दी गई है। यानी जिन अफसरों 
के पास एक से अधिक विभाग हैं, 
उनसे अन्य विभाग लेकर दूसरे 
अफसरों को जिम्मेदारी दी जाएगी। 
वर्तमान समय में कई अफसरों के 
पास अतिरिक्त प्रभार है। अपर 
मुख्य सचिव डॉ. राजेश राजौरा के 
पास एसीएस जल संसाधन विभाग 
का अतिरिक्त प्रभार है। अपर मुख्य 
सचिव ऊर्जा नीरज मंडलोई के पास 
लोक निर्माण जैसे बड़े विभाग का 
अपर मुख्य सचिव का अतिरिक्त 
प्रभार है। मंडलोई की लोक निर्माण 

विभाग में बहुत ज्यादा रुचि नहीं 
है। वे सिर्फ रुटीन की फाइलें ही 
आगे बढ़ाते है। अपर मुख्य सचिव 
वन अशोक वर्णवाल के पास 
सहकारिता का अतिरिक्त प्रभार, 
अपर मुख्य सचिव नवीन एवं 
नवकरणीय ऊर्जा मनू श्रीवास्तव 
के पास खेल एवं युवा कल्याण 
का अतिरिक्त प्रभार, अपर मुख्य 
सचिव सामान्य प्रशासन संजय 
दुबे के पास साइंस एवं टेक्नोलॉजी 
का अतिरिक्त प्रभार, अपर मुख्य 
सचिव उच्च शिक्षा अनुपम राजन 
के पास संसदीय कार्य व उद्यानिकी 
एवं खाद्य प्रसंस्करण विभाग का 
अतिरिक्त प्रभार है। ऐसे ही अपर 
मुख्य सचिव नगरीय विकास एवं 
आवास संजय शुक्ला के पास 
विमानन का अतिरिक्त प्रभार, प्रमुख 
सचिव स्वास्थ्य एवं चिकित्सा 
शिक्षा संदीप यादव के पास आयुक्त 
खाद्य सुरक्षा का अतिरिक्त प्रभार है।

अब आईएएस और आईपीएस के तबादले की 
तैयारी, मंत्रालय से मैदानी स्तर तक होंगे बदलाव

नीमच 17 जून (निप्र)। जिला 
योग समिति एवं भारत विकास 
परिषद नीमच के संयुक्त तत्वाधान 
में श्री परशुराम मंदिर सभागृह 
नीमच में दि. 15 जून से प्रारंभ 
हुए  तीन दिवसीय योग शिविर 
का मंगलवार 17 जून को विश्राम 
हुआ! संस्था अध्यक्ष रवि पोरवाल 
सचिव  पिंटू शर्मा की अगुवाई में 
भारत विकास परिषद से जुड़े मित्रों 
के सहयोग से आयोजित शिविर में 
योग प्रेमी गुणवंत गोयल लाक्षाकार 
बालकृष्ण सोलंकी व टीना गर्ग ने 
योग प्राणायाम का प्रशिक्षण दिया! 
शिविर में बालकृष्ण सोलंकी ने 
योग की उपादिता बताते हुए कहा 

कि योग सनातन संस्कृति की 
विज्ञान सम्मत वैदिक जीवन पद्धति 
है! इसके अनुसार दिनचर्या को 
सुव्यवस्थित कर सहज आरोग्यता 
प्राप्त की जा सकती है ।

गोयल ने कहा कि मात्र 24 
मिनट योग के लिए निकालकर 
जीवन को निरोगी व बलवान बनाया 
जा सकता है भारत विकास परिषद 
अध्यक्ष रवि पोरवाल व सचिव पिंटू 
शर्मा ने योगाचार्यो के प्रशिक्षण की 
सराहना करते हुए शाल श्रीफल से 
सम्मानित किया पोरवाल ने कहा 
कि आज सिर्फ विश्राम है आगे भी 
हम योग अनुकूल अवसर समाज 
को उपलब्ध कराते रहेंगे ।

भारत विकास परिषद के सहयोग से 
आयोजित योग कार्यशाला का विश्राम

नीमच 17 जून (निप्र)। 
कलेक्टर हिमांशु चंद्रा ने मंगलवार 
को कलेक्टोरेट सभाकक्ष नीमच 
में जनसुनवाई करते हुए 152 
आवेदकों की सुनी समस्याएं और 
उनका निराकरण करने के निर्देश 
संबंधित अधिकारियों को दिए। इस 
मौके पर जिला पंचायत सीईओ 
अमन वैष्णव, एडीएम श्रीमती 
लक्ष्मी गामड़, संयुक्त कलेक्टर 
डॉ.ममता खेड़े, राजेश शाह, 
एसडीएम संजीव साहू, सभी डिप्टी 
कलेक्टर्स एवं जिला अधिकारी 
उपस्थित थे ।

जनसुनवाई में कलेक्टर चंद्रा 
ने धनेरिया कलां निवासी कनीराम 
एवं मुकेश के आवेदन पर अवैध 
कब्जा करने का प्रयास करने वालों, 
डराने, धमकाने वालों और जबरन 
कब्जा करने के प्रयास करने वालों 
के विरूद्ध पटवारी को तत्काल 
मौके पर भेजकर कार्यवाही करने के 
निर्देश एसडीएम नीमच को दिए। 
ग्राम बरकटी के हीरालाल मीणा के 
आवेदन पर कलेक्टर ने हीरालाल 
की जमीन बिक्री की कीमत(राशि) 
प्रदान नहीं करने एव ं राशि मांगने 

पर अभद्र व्यवहार करने वालों के 
विरूद्ध जांच कर कार्यवाही करने 
के निर्देश तहसीलदार जीरन को 
दिए। 

जनसुनवाई में लसुड़ीआंत्री के 
नरेन्द्र, भरभडिया के बापूलाल, 
बालुराम, चेनराम, बघाना के 
वीरेन्द्र कुमार, एकता कॉलोनी 
नीमच की दुलाशीबाई, तारापुर 
की शकीला बानु, बरखेड़ाहाड़ा 
के दशरथ, कराड़िया महाराज के 
रमेश गीर, भगवानपुरा नीमच सिटी 
के नाजबीन, जीरन के ओमप्रकाश 
पाटीदार, केशरपुरा के नंदलाल, 
खुशालपुरा के कारूलाल गुर्जर, 

हुड़को कॉलोनी नीमच के नवीन 
जैन, जमुनिया खुर्द के भेरूलाल 
खारोल, धनेरियाकलां के चिरंजीवी 
नागदा, नलखेड़ा के जगदीशचंद्र, 
गरीब मोहल्ला नीमच की मुलीबाई, 
मानपुरा के राधेश्याम धाकड़ आदि 
ने अपनी समस्याओं से संबंधी 
आवेदन प्रस्तुत किए। 

इसी तरह बराड़ा की 
रूकमणबाई, जीरन के नरेन्द्र 
कुमार, कंजार्डा की नोजीबाई, 
बांगरेड के मुकेश बंजारा, 
दलपतपुरा के डाडमचंद्र, 
मालखेड़ा की मोहनीबाई, अघोरिया 
के कचरूलाल, बर्डियाजागीर 

के देवकिशन, जमुनिया कलां 
की सुनीता मालवीय,लेवड़ा के 
विरेन्द्र सिह, कंवरलाल, प्रहलाद, 
मूलचंद, हरवार के मनोहरलाल, 
रेवली देवली के प्रभुदास, धामनिया 
के अशोक कुमार, सरवानिया 
महाराज के युसुफ एजाज मोहम्मद, 
कनावटी के मन्नालाल लोहार 
आदि ने अपनी समस्याओं से 
संबंधित आवेदन जनसुनवाई में 
प्रस्तुत किए। जिस पर कलेक्टर 
ने आवेदनों का निराकरण के 
लिए संबंधित अधिकारियों को 
आवश्यक कार्यवाही के निर्देश 
दिए ।

कलेक्टर ने की जनसुनवाई, 152 आवेदकों की सुनी समस्याएं

नीमच 17 जून (निप्र)। जैन 
सोशल ग्रुप ‘संस्कार’ नीमच द्वारा 
दिनांक 12 जून से 15 जून 2025 
तक चार दिवसीय आध्यात्मिक 
तीर्थयात्रा का भव्य आयोजन सम्पन्न 
हुआ, जहाँ भक्ति, श्रद्धा और 
आत्मिक शांति की अविरल धारा 
प्रवाहित होती रही। इस पावन यात्रा 
का नेतृत्व संस्थापक अध्यक्ष राजेश 
गोखरु एवं वर्तमान अध्यक्ष प्रदीप 
ओसवाल के प्रेरणादायी मार्गदर्शन 
में हुआ, जिन्होंने पूरे ग्रुप को प्रभु 
भक्ति के मार्ग पर संगठित रूप से 
आगे बढ़ाया। यात्रा की शुरुआत हुई 
श्री नाकोड़ा भैरवधाम में प्रभु की 
दिव्य आरती एवं नवकारसी से, 
जहाँ हर श्रद्धालु ने आत्मा के भीतर 
प्रभु से जुड़ने की अनुभूति की।

इसके पश्चात यात्रियों का कारवां 
पहुँचा कायातीर्थ, केशरिया जी, 
आगलोड, महुड़ी जी, कालिकुण्ड 
व मणिलक्ष्मी तीर्थ होते हुए पावन 
शत्रुंजय गिरिराज की ओर अग्रसर 
हुआ। वहाँ श्रद्धालुओं ने भावविभोर 
होकर पदयात्रा करते हुए आदिनाथ 
प्रभु के दर्शन कर अनुपम आत्मिक 

आनंद का अनुभव किया। इसके 
अतिरिक्त रोहिशाला में आरती 
दर्शन, अयोध्यापुरम्, शंखेश्वर 
तीर्थ तथा पानवा स्थित श्री 1008 
पार्श्वनाथ जिनालय में भी प्रभु 
चरणों में अर्चना एवं दर्शन-वंदन 
की मधुर स्मृतियाँ संजोई गईं।

हर पड़ाव पर भक्ति थी, हर 
क्षण में प्रभु कृपा की अनुभूति थी 
और हर मोड़ पर आत्मा की शांति 
थी। यह यात्रा सिर्फ गंतव्य तक 
पहुँचने की नहीं, बल्कि आत्मा की 
गहराइयों तक उतरने की साधना 

बन गई। समापन समारोह में प्रत्येक 
यात्री परिवार को इस पावन यात्रा 
की स्मृति स्वरूप सौंदर्ययुक्त 
स्मृति-चिन्ह दादा आदिनाथ के 
प्रतीक चिन्ह के चांदी के सिक्के 
भेंट किए गए, जो इस अनुभव 
को जीवन भर जीवंत बनाए 
रखेंगे। यात्रा संयोजकगण कमलेश 
गोपावत एवं सुन्दर जैन ने अत्यंत 
समर्पण, मधुरता व अनुशासित 
व्यवस्था के साथ इस आयोजन को 
सफल बनाया। ‘संस्कार’ परिवार 
ने उनकी सेवाओं के लिए सप्रेम 

कृतज्ञता व्यक्त करते हुए अभिनंदन 
किया। जो सदस्य इस बार यात्रा में 
सहभागी नहीं हो सके, उन्हें आगामी 
यात्राओं के लिए सादर निमंत्रण 
दिया गया, ताकि कोई भी इस पुण्य 
अवसर से वंचित न रह सके। 
जैन सोशल ग्रुप ‘संस्कार’ नीमच 
निकट भविष्य में और भी दिव्य, 
प्रेरणादायक एवं आत्मिक यात्राओं 
की योजना बना रहा है । जहाँ हर 
यात्रा बनेगी एक भक्ति पर्व, और 
हर कदम बनेगा प्रभु की ओर एक 
और आत्मिक प्रयास ।

एक भाव-संवेदना से ओतप्रोत, दिव्यता से 
परिपूर्ण पावन तीर्थयात्रा का अनुपम आयोजन

नीमच 17 जून (निप्र)। जल 
शक्ति अभियान कैच दी रन 2025 
अभियान के तहत ''जल संचय 
जनभागीदारी, जनकल्याणकारी की 
ओर'' थीम पर अभियान संचालित 
किया जा रहा हैं। इसके तहत भारत 
सरकार के इलेक्ट्रॉनिक्स एण्ड 
इन्फार्मेशन टेक्नोलॉजी विभाग 
के संचालक निर्मोद कुमार को 
नीमच जिले के लिए केंद्रीय नोडल 
अधिकारी नियुक्त किया गया है। 
निर्मोद कुमार का आज 18 जून 
2025 को नीमच जिले का भ्रमण 
हो रहा है। 

जिला पंचायत सीईओ अमन 
वैष्णव ने बताया, कि केंद्रीय 
नोडल अधिकारी, भारत सरकार 
के इलेक्ट्रॉनिक्स एण्ड इन्फार्मेशन 
टेक्नॉलॉजी विभाग के संचालक 

निर्मोद कुमार आज 18 जून 
2025 को दोपहर 2.30 बजे 
कलेक्टोरेट नीमच में जल गंगा 
संवर्धन अभियान से संबंधित सभी 
विभागों के अधिकारी कर्मचारियों 
की समीक्षा बैठक लेंगे। तदपश्चात 
वे दोपहर 3.30 बजे नीमच 
विकासखण्ड अंतर्गत जल जीवन 
मिशन एवं जल गंगा संवर्धन 
अभियान के कार्यो का निरीक्षण 
करेंगे। निर्मोद कुमार 19 जून को 
प्रात:10 बजे मनासा विकासखण्ड 
एवं 20 जून को प्रात:10 बजे से 
जावद विकासखण्ड अंतर्गत, जल 
जीवन मिशन एवं जल गंगा संवर्धन 
कार्यो का निरीक्षण कर शाम 5 बजे 
कलेक्टोरेट में समीक्षा बैठक लेंगे । 
तदपश्चात शाम 5.30 बजे नीमच 
से प्रस्थान करेंगे। 

केंद्रीय नोडल अधिकारी निर्मोद कुमार आज 
से जिले के तीन दिवसीय प्रवास पर रहेंगे

जावद 17 जून (निप्र)। चर्चित 
प्रकरण सन 2013 की हनुमान 
जयंती पर नगर में निकले जुलूस के 
दौरान हुए दंगे में एक विशेष समुदाय 
के समस्त 98 आरोपियों को जिला 
एवं सत्र न्यायाधीश विनोद कुमार 
पाटीदार की न्यायालय ने साक्ष्य के 
अभाव में आज दोषमुक्त कर दिया 

जावद दंगे के समस्त आरोपी 
साक्ष्य के अभाव में हुएं दोषमुक्त

।  ज्ञातव्य रहे कि हनुमान जयंती 
के जुलूस पर नगर के खुर्रा चौक 
स्थित एक धार्मिक स्थल से जुलूस 
पर उन्मादी भीड़ ने पथराव कर 
लोगों पर जानलेवा हमला कर दिया 
था जिससे प्रशासनिक अधिकारी 
व अन्य लोगों को गंभीर चोटें 
आई थीं। पुलिस द्वारा आरोपियों 
के खिलाफ तीन प्रकरण भादस की 
धारा 307,146,147,148,149 
120(B) के तहत प्रकरण दर्ज 
किए गए थे । जिनमें एक प्रकरण 
में सात आरोपी पहले ही दोषमुक्त 
हो गये थे व अन्य दो मामलों में 
आज दिनांक 17 जून को माननीय 
न्यायालय ने समस्त आरोपियों को 
दोषमुक्त कर दिया। उक्त तीनों ही 
मामलों में दोषमुक्ती का कारण 
साक्ष्य का अभाव रहा।

इंदौर, देवास, नीमच सहित कई शहरों में पहुंचा 
मानसून, हफ्ते भर में पूरे प्रदेश होगी झमाझम बारिश
भोपाल 17 जून (एजेंसी)। 

अलग-अलग स्थानों पर बनी 
चार मौसम प्रणालियों के असर 
से मानसून के आगे बढ़ने का 
सिलसिला बना हुआ है। इसी 
क्रम में मंगलवार को इंदौर, 
देवास सहित 15 अन्य शहरों 
में भी मानसून ने दस्तक दे दी। 
बादल बने रहने और अलग-
अलग स्थानों पर वर्षा होने 
के कारण अब अधिकतम 
तापमान में भी गिरावट हो गई 
है। मंगलवार सुबह साढ़े आठ 
बजे से शाम साढ़े पांच बजे तक 
रतलाम, मंडला एवं जबलपुर 
में पांच, छिंदवाड़ा में तीन, धार 
एवं टीकमगढ़ में एक, सतना 
में 0.2 मिलीमीटर वर्षा हुई। 
उधर कृषि विशेषज्ञों ने किसानों 
को बोवनी के लिए अभी कुछ 

इंतजार करने की सलाह दी है।
मानसून ने दी दस्तक - 

मौसम विज्ञान केंद्र के विज्ञानी 
वीएस यादव ने बताया कि 
मंगलवार को दक्षिण-पश्चिमी 
मानसून आलीराजपुर, झाबुआ, 
धार, इंदौर, देवास, नीमच, हरदा, 
उत्तरी खंडवा, बैतूल, नर्मदापुरम 
(पचमढ़ी), छिंदवाड़ा, पांर्ढुना, 

सिवनी, बालाघाट, मंडला एवं 
डिंडौरी में भी पहुंच गया है। सोमवार 
को मानसून ने बड़वानी, खरगोन, 
दक्षिणी खंडवा एवं बुरहानपुर में 
आमद दर्ज कराई थी। अगले 48 
घंटों के दौरान मध्य प्रदेश के कुछ 
और हिस्सों में मानसून के पहुंचने 
की संभावना है। गुरुवार-शुक्रवार 
तक भोपाल में भी दस्तक दे सकता 

है। इस बीच प्रदेश के अधिकतर 
जिलों में गरज-चमक के साथ वर्षा 
भी होगी।

ये मौसम प्रणालियां हैं 
सक्रिय - गुजरात एवं उसके 
आसपास कम दबाव का क्षेत्र बना 
हुआ है। इससे संबद्ध ऊपरी हवा 
का चक्रवात दक्षिण दिशा की और 
झुका हुआ है। इस मौसम प्रणाली 
से एक द्रोणिका झारखंड तक बनी 
है, जो मध्य प्रदेश एवं छत्तीसगढ़ 
से होते हुए जा रही है। एक पश्चिमी 
विक्षोभ द्रोणिका के रूप में जम्मू 
के आसपास बना हुआ है। मौसम 
विशेषज्ञ अजय शुक्ला ने बताया 
कि इन मौसम प्रणालियों के अलावा 
बंगाल की खाड़ी में भी कम दबाव 
का क्षेत्र बना हुआ है। इस वजह 
से मानसून लगातार गतिमान बना 
हुआ है। चार-पांच दिन में मानसून 

पूरे प्रदेश को कवर कर सकता है।
बोवनी करने में जल्दबाजी 

ना करें किसान - पूर्व संचालक 
कृषि एवं कृषि विशेषज्ञ डॉ. जीएस 
कौशल ने मानसून के आते ही 
बोवनी करने में जल्दबाजी ना करते 
की सलाह दी है। उन्होंने कहा है 
कि पहली वर्षा में खेतों में काफी 
खरपतवार ऊग आती है। उसका 
निष्पादन कर खेत तैयार करने के 
बाद मौसम का रुख देखते हुए 
बोवनी करें। बोवनी के पहले बीजों 
का अंकुरण परीक्षण जरूर करें। 
रासायनिक खाद एवं कीटनाशकों 
का इस्तेमाल भी ना करें। बीज 
की व्यवस्था पहले से करके रखें। 
मौसम एवं कृषि विशेषज्ञ डॉ. 
अनुपम काश्यपि ने भी किसानों को 
अभी बोवनी ना करने का सुझाव 
दिया है।

नीमच 17 जून (निप्र)। 
पुलिस थाना मनासा अंतर्गत ग्राम 
खजुरी खिमपुरा रोड पर सड़क 
किनारे कन्हैयालाल पिता गब्बा 
बंजारा (50) निवासी सेमली 
इस्तमुरार घायल अवस्था में 
दिखाई दिया। उसका एक तरफ 
का जबड़ा फट चुका था। हादसे 
की वहज भी पता नहीं चल पाई। 
मौके पर भारी भीड़ एकत्रित हो 
गई। वहीं घायल को अस्पताल 
पहुंचाने को लेकर दो युवकों 
ने हिम्मत जुटाई। विष्णु सेन 
निवासी बड़कुआ और ललित 
धनगर भदवा दोनों कन्हैयालाल 
को मोटरसाइकिल से उपचार के 
लिए मनासा शासकीय अस्पताल 
लेकर पहुंचे और उपचार के लिए 
भर्ती करवाया। अस्पताल पहुंची 
डायल 100 पुलिस ने मामला 
दर्ज कर जांच में लिया है। हादसे 
में गंभीर व्यक्ति के चेहरे पर एक 
तरफ से जबड़ा पूरी तरह बिखर 
गया। डॉक्टरों ने तत्काल उपचार 
कर जिला अस्पताल नीमच रेफर 
किया।

सड़क किनारे गंभीर 
अवस्था में मिला व्यक्ति, 

दो युवकों ने बाइक से 
अस्पताल पहुंचाया

पहली बार सांपों को 
लेकर बजट जारी
भोपाल 17 जून (एजेंसी)। 

मध्यप्रदेश में हर साल कई लोग 
सर्पदंश का शिकार होते हैं। ज्यादातर 
मामले ग्रामीण अंचल से सामने आते 
हैं। बीते एक साल में सांप के काटने से 
यहां करीब 2500 लोग जान गंवा चुके 
हैं। इसके बदले सरकार को लगभग 
100 करोड़ का मुआवजा देना पड़ा। 
लेकिन अब मध्य प्रदेश की मोहन 
सरकार ने नई तैयारी के तहत सर्पदंश 
से लोगों को बचाने के लिए बड़ी पहल 
की है। अब सरकार ने संर्पदंश से लोगों 
को बचाने प्रदेश के सभी जिलों को 
बजट आवंटित किया है। हर जिले को 
23.17 लाख स्वीकृत किए हैं। 38,990/-

मात्र रू.38,990/-


